dl

Pou Piblikasyon Imedya: 18/10/2023 GOUVENE KATHY HOCHUL

GOUVENE HOCHUL SIYEN LEJISLASYON POU SIPOTE NOUYOKE K AP
SIMONTE PET GWOSES AK PET TI TBEBE YO

Lwa Ava a (S.6082A/A.5734A) mande Depatman Sante Eta a pou devlope ak bay
materyél enfomasyon pou sipote moun k ap rekipere apre yon foskouch oswa
yon lanmo nan nesans

Lejislasyon fémen twou vid ki genyen nan enfomasyon an epi asire resous
rekiperasyon enpotan yo aksesib pou tout Nouyokeé

Gouvene Kathy Hochul te siyen Lwa Ava pou sipote Nouyoke k ap rekipere apre yon
foskouch oswa yon lanmod nan nesans. Lejislasyon (S.6082A/A.5734A) mande
Departman Sante Eta New York (New York State Department of Health, NYSDOH) pou
bay piblik la enfomasyon sou resous ki disponib pou moun ki te soufri yon pét gwoses
oswa peét tibebe. Lejislasyon sa a pral asire Nouyoke ki fé pitit yo gen aksé ak sipo yo
bezwen pou ede rekiperasyon mantal ak fizik pa yo.

"Twop paran oblije fé fas ak doulé ak chok |é yo pédi yon timoun nan yon foskouch
oswa yon lanmod nan nesans", Gouvené Hochul te deklare. "Lé pi move bagay la rive,
li enperatif pou nou sipote sante mantal ak fizik fanm k ap navige nan pét sa a. Avek
Lwa Ava a, nou ka asire fanmi yo gen aksé ak sipo ak resous yo bezwen pandan y ap
rekipere yo."

Lwa Ava a amande Iwa sante piblik la pou mande DOH bay livré enfomasyon pou moun
ki soufri ak gwosés oswa pét tibebe sou sa yo dwe atann ak resous pou ede yo navige
nan pwosesis gerizon an. Enfomasyon sa yo pral disponib nan tout eta a atrave sitwéb
sante maténél DOH la. Founisé swen sante ki bay swen medikal direk bay moun ak
patne yo ki gen pét gwosés oswa pét tibebe pral ofri yon vésyon livré enprime ak/oswa
dijital kbm enfomasyon siplemante.

Rechéch nasyonal yo endike apepré 20 pousan gwoseés fini nan foskouch nan premye
22 semen yo, yon sikonstans ke yo rele "pet gwoseés". Etid ki analize sante mantal
moun Ki te fizikman eksperimante pét gwoseés yo te jwenn ke 55 pousan soufri
depresyon apre pét la. Rechéch medikal tou montre ke fanm yo gen pi gwo risk pou yo
fe depresyon apre yon lanmo nan nesans, ke yo rele tou "pét tibebe".

Senaté Eta a, Nathalia Fernandez, te deklare, "Mwen defann Lwa Ava a ak fyete, ki
reprezante yon temwayaj pou rekonesans nou sou enpak pwofon pét gwoseés ak pét
tibebe genyen sou plizyé fanmi. L& nou adopte lejislasyon sa a, nou fé efo pou elimine
twou vid ki genyen nan enfomasyon &€ nou mande kreyasyon livré enfomasyon an
kolaborasyon ak 6ganizasyon ki gen bon repitasyon yo. Lwa Ava a souliye angajman
nou pou resous aksesib yo, pou asire moun ki afekte yo gen aksé ak sévis vital tankou
swen sante mantal, bank let, sipo jinekolojik, ak sévis fanm chay apre akouchman. Lé
nou mete resous sa yo disponib nan tout eta a, nou ranfése devouman New York pou
swen repwodiktif epi ekipe founisé swen sante yo pou gide gerizon ak sipo. Se youn
nan gwo oné nan karyé mwen pou m pase Lwa Ava a, yon lwa ki gen konpasyon epi ki
esansyel ki ekipe moun k ap andire pét gwosés ak pét tibebe ak konesans ak resous yo
bezwen pandan moman difisil sa a."

Manm Asanble J. Gary Pretlow te deklare, "Mwen ta renmen remésye Gouvene
Hochul ansanm ak kolég mwen yo nan Asanble a ak Sena a pou sipé masif yo nan
lejislasyon enpodtan sa a. New York pami eta prensipal yo nan efd li pou bay bon jan
kalite swen repwodiktif. Lejislasyon sa a ke yo rele tou 'Lwa Ava a' se yon etap pozitif
nan direksyon pou ede plis pwofesyonél swen sante yo nan fé yon diferans nan fason
yo eksperimante pet gwosés oswa pét tibebe. Pwojé lwa sa a pral bay livré enfomasyon
sou sa pou w atann ak resous ki disponib pou ede yo navige atravé pwosesis gerizon
an."

Komisé Depatman Sante Eta New York la, Dokté James McDonald, te deklare, "Pét
yon timoun pandan gwoseés la se yon evenman devastaté pou paran yo ak fanmi yo
kapab andire, epi youn ke anpil Nouyoke fé fas ak li an silans. Mwen remésye Gouvéné
Hochul paske li sipote lejislasyon sa a ki pral asire Nouyoké yo gen akseé ak bon jan
kalite resous pandan yo nan sa ki kapab yon moman chagren ak bezwen akablan."

